
ᖃᓄᖅ ᐅᔭᕋᒃᑕᕆᐊᓕᕇᔩᑦ ᐅᓗᕆᐊᓇᖅᑎᖕᒪᖔᑕ  
ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐃᓂᕐᒥᑦ ᓄᓇᕗᒻᒥᑦ

ᐱᒋᔭᐅᔪᑦ ᓯᕗᓪᓕᐅᓗᑎᒃ, 
ᐊᐱᖅᖁᑏᑦ ᑭᖑᓂᐊᒍᑦ 

ᖃᐅᔨᒪᕕᑦ?
ᐅᔭᕋᒃᑕᕆᐊᒧᑦ ᐱᓕᕆᐊᖅ 
ᐃᒪᓐᓇᐃᑦᑕᕆᐊᖃᙱᑦᑐᖅ 
“ᐊᓯᐊᙳᖅᑎᕆᓗᑎᒃ ᒪᓂᕋᕐᒥᑦ” 
ᐊᖏᔪᒥᒃ ᐱᕈᖅᐸᓪᓕᐊᓂᖃᖅᑐᓄᑦ 
ᐊᒻᒪᓗ ᐃᓅᖃᑎᒌᓄᑦ 
ᐊᒃᑐᖅᓯᓂᖃᕐᓂᐊᕐᓗᑎᒃ. ᐃᒪᓐᓇᐃᑦᑐᖅ, 
ᐊᒃᑐᖅᓯᓂᐅᔪᑦ ᐱᒋᐊᕈᖕᓇᖅᑐᑦ 
ᕿᓂᖅᓴᐃᔨ ᐅᕝᕙᓘᓐᓃᑦ ᑲᒻᐸᓂᐅᔪᖅ 
ᒪᓕᒐᑎᒍᑦ ᐱᒃᐸᖏᑦ ᐅᔭᖅᖃᑦᑎᐊᕙᐃᑦ 
ᐱᒋᓂᕋᕐᓗᒋᑦ. ᒪᓕᒐᑎᒍᑦ 
ᐱᔭᐅᓯᒪᓕᖅᐸᑦ, ᐅᔭᖅᖃᑦᑎᐊᕙᖕᒥᑦ 
ᐱᓯᒪᓂᖅ ᓄᓇᕗᒻᒥᑦ 
ᐊᔪᕐᓇᖅᓯᑦᑎᐊᖃᑦᑕᖅᑐᖅ ᐲᕐᓂᐊᕐᓗᒍ. 
ᒫᓐᓇ ᐱᔭᕆᐊᖃᕐᓂᖅᑕᖃᙱᒻᒪᑦ 
ᖃᐅᔨᒋᐊᕐᕕᒋᓂᐊᕐᓗᒋᑦ 
ᐊᒃᑐᖅᑕᐅᓯᒪᔪᖕᓇᖅᑐᑦ ᓄᓇᓖᑦ 
ᒪᓕᒐᑎᒍᑦ ᐱᑖᕐᓂᐊᓵᖅᑎᓪᓗᒋᑦ, 
ᒫᓐᓇᐅᔪᖅ ᓄᓇᕗᒻᒥᑦ 
ᐅᔭᕋᒃᑕᕆᐊᓕᕆᓂᕐᓄᑦ ᒪᓕᒐᕋᓛᑦ 
ᐊᔪᙱᑎᑦᑎᔪᑦ ᐅᔭᕋᒃᑕᕆᐊᓕᕆᔨᓂᑦ 
ᐱᔪᒪᓂᖃᖅᑐᓂᑦ ᓄᓇᒥᒃ-ᐊᑐᕐᓂᕐᒧᑦ 
ᓯᕗᓪᓕᖅᐸᐅᑎᔭᐅᓯᒪᔪᓂᑦ ᐃᓄᐃᑦ 
ᓄᓇᓕᖏᓐᓄᑦ ᓄᓇᕗᒻᒥᑦ.

ᐅᔭᖅᖃᑦᑎᐊᕙᐃᑦ ᐱᒋᔭᐅᔪᑦ ᐊᒃᓱᕈᕐᓇᖅᑑᔪᑦ 
ᐊᑯᓂᐅᔪᒥᑦ ᑲᒪᔭᖃᕐᓂᕐᒥᒃ ᓄᓇᕗᑦ 
ᓄᓇᖏᓐᓂᑦ ᐊᒻᒪᓗ ᐃᒪᖏᓐᓂᑦ
ᐅᔭᖅᖃᑦᑎᐊᕙᖕᓂᑦ ᐱᒋᔭᐅᔪᑦ ᓄᓇᐅᔪᖅ ᕿᓂᖅᓴᐃᔪᖅ ᐅᕝᕙᓘᓐᓃᑦ 
ᐅᔭᕋᒃᑕᕆᐊᓕᕆᓂᕐᒧᑦ ᑲᒻᐸᓂᐅᔪᖅ ᑕᒪᐃᓐᓄᑦ ᐱᔪᖕᓇᐅᑎᖃᖅᖢᓂ 
ᕿᓂᖅᓴᐃᓂᐅᕐᓗᓂ, ᐅᕝᕙᓘᓐᓃᑦ “ᕿᓂᖅᓴᐃᓂᕐᒧᑦ,” ᐊᒻᒪᓗ ᑭᖑᓂᐊᒍᑦ 
ᕿᓂᖅᓴᐃᓕᕐᓗᓂ, ᐱᕙᓪᓕᐊᓗᓂ ᐊᒻᒪᓗ ᐲᕐᓗᒋᑦ ᓱᓇᑐᐃᓐᓇᐃᑦ ᐊᑭᖃᖅᑐᑦ 
ᐅᔭᖅᖃᑦᑎᐊᕙᐃᑦ ᐃᓗᐊᓃᑦᑐᓂᑦ ᐱᒋᔭᐅᔪᒧᑦ ᑭᒡᓕᒋᔭᐅᔪᓂᑦ ᑎᑭᓪᓗᒍ 30 ᐅᑭᐅᓄᑦ. 
ᐊᒃᓱᕈᕐᓇᖅᑐᖃᖅᑎᑦᑎᔪᖅ ᓄᓇᕗᑦ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐃᓂᖓᓐᓄᑦ ᐱᒋᔭᐅᔪᒥᒃ 
ᒪᓕᒐᑎᒍᑦ ᐱᔭᐅᒐᔪᖕᒪᑕ ᐃᓂᐅᔪᓂᑦ ᖃᐅᔨᔭᐅᓯᒪᔪᓂᑦ ᒥᐊᓂᕆᔭᐅᓂᐊᕐᓗᑎᒃ ᑭᓯᐊᓂ 
ᒪᓕᒐᑎᒍᑦ ᓇᓗᓇᐃᖅᑕᐅᓯᒪᙱᓪᓗᑎᒃ ᓱᓕ, ᓈᒻᒪᒃᓴᙱᓐᓂᖅᑕᖃᓕᖃᑦᑕᖅᖢᓂ ᖃᓄᖅ 
ᓄᓇ ᐊᑐᖅᑕᐅᓂᐊᕐᓂᖓᓄᑦ.

ᑭᓯᐊᓂ ᓈᒻᒪᒋᔭᐅᖅᖄᖅᑎᓪᓗᒋᑦ ᐃᒪᓐᓈᖅᑑᑕᐅᔪᑦ ᓄᓇᕗᒻᒥᑦ ᓄᓇᒥᒃ ᐊᑐᕐᓂᐊᕐᓗᓂ 
ᐸᕐᓇᐅᑎ (RNLUP) ᐱᒋᔭᐅᔪᓂᒃ ᒪᓕᒐᑎᒍᑦ ᐱᓂᐊᕐᓗᓂ ᐱᑕᖃᐃᓐᓇᖅᑐᖅ, ᐃᓚᐅᑉᓗᑎᒃ 
“ᑭᒡᓕᖃᖅᑐᒃᑯᑦ ᐊᑐᕐᓂᐊᕐᓗᓂ” ᐃᓂᐅᔪᓂᒃ ᓯᕗᓂᒃᓴᒥᑦ ᒥᐊᓂᖅᓯᓂᖃᕐᕕᐅᔪᒪᔪᓂᒃ 
ᐸᕐᓇᐅᑎᑎᒍᑦ. ᐃᒪᓐᓇᐃᑦᑐᖅ, ᖃᑉᓯᐅᓂᖏᑦ ᒪᓕᒐᑎᒍᑦ ᐱᔭᐅᔪᑦ ᐅᔭᖅᖃᑦᑎᐊᕙᐃᑦ 
ᐱᒋᔭᐅᔪᓂᑦ ᐊᒥᓱᙳᕆᐊᕐᔪᐊᖅᓯᒪᔪᑦ ᓄᓇᕗᒻᒥᑦ ᑕᐃᒪᙵᓂᑦ RNLUP ᐊᒥᕋᐃᔭᕐᕕᒃ 
20, 2023−ᒥᑦ ᐱᙳᖅᑎᑕᐅᖕᒪᑦ. ᖃᐅᔨᒪᑎᓪᓗᑕ ᐱᒋᔭᐅᔪᖅ ᒪᓕᒐᑎᒍᑦ ᐱᔭᐅᓚᐅᖅᑐᒥᒃ 
ᓯᕗᓂᐊᒍᑦ ᐅᑉᓘᑉ ᓈᒻᒪᒋᔭᐅᓂᐊᕐᒪᑕ, ᓇᓗᓇᖅᑐᖅ ᖃᓄᖅ ᓈᒻᒪᒋᔭᐅᓯᒪᔪᖅ ᓄᓇᕗᒻᒥᑦ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ (NLUP) ᑲᒪᔭᖃᕐᓂᐊᕐᒪᖔᑦ ᒪᓕᒐᑎᒍᑦ ᐱᔭᐅᓯᒪᔪᒥᑦ 
ᑭᖑᓂᐊᒍᑦ. 

ᐱᔭᐅᔪᒪᐃᓐᓇᕐᓂᖏᑦ ᒪᓕᒐᑎᒍᑦ ᐱᔭᐅᔪᓂᑦ ᐅᔭᕋᒃᑕᕆᐊᓂᒃ ᐱᒋᔭᐅᔪᑦ 
ᐅᓗᕆᐊᓇᖅᑎᑦᑎᔪᖅ ᓱᕋᒃᐸᓪᓕᐊᓂᐊᕐᓂᖏᓐᓄᑦ ᐅᑭᐅᓂᑦ ᖃᐅᔨᒋᐊᖃᑦᑕᕐᓂᐅᔪᓂᑦ 
ᓄᓇᕗᒻᒥᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᑦ ᐊᒻᒪᓗ ᐱᔭᐅᔪᒪᙱᑦᑐᓂᒃ 
ᐅᔭᖅᖃᑦᑎᐊᕙᖕᓂᑦ ᕿᓂᖅᓴᐃᓂᖃᖅᑎᑦᑎᔪᖕᓇᖅᑐᖅ, ᐱᕙᓪᓕᐊᑎᑦᑎᔪᓂᑦ 
ᐊᒻᒪᓗ ᐱᓕᐅᕆᕙᓪᓕᐊᓂᕐᒥᒃ ᖃᐅᔨᔭᐅᓯᒪᔪᓂᒃ ᐃᓄᐃᑦ ᓄᓇᓕᖕᒥᑦ ᐊᐅᓚᑦᑎᔨᓄᑦ 
ᑲᑐᔨᖃᑎᒌᓄᑦ ᑭᒡᓕᖃᖅᑐᒃᑯᑦ ᐊᑐᖅᑕᐅᓂᐊᕐᓗᑎᒃ. ᑕᐃᒪᓐᓇ ᐅᔭᖅᖃᑦᑎᐊᕙᐃᑦ 
ᐱᒋᔭᐅᔪᑦ ᐃᓚᒋᔭᐅᖃᑕᐅᔪᖅ ᐊᖏᓛᖑᔪᓂᑦ ᑐᓗᖅᑕᕈᑎᓂᑦ ᐊᓯᐅᔨᑦᑕᐃᓕᓂᕐᒧᑦ 
ᐊᒻᒪᓗ ᐊᑯᓂᐅᔪᒥᑦ ᑲᒪᔭᖃᕐᓂᐊᕐᓗᓂ ᓄᓇᕗᑦ ᓄᓇᖁᑎᖏᓐᓂᑦ ᐊᒻᒪᓗ 
ᐃᒪᖏᓐᓂᑦ.

ᖃᓄᖅ ᐱᒋᔭᐅᔪᑦ ᒪᓕᒐᑎᒍᑦ ᐱᔭᐅᖃᑦᑕᖅᐸᑦ?
ᒪᓕᒐᑎᒍᑦ ᐱᓂᐊᕐᓗᓂ ᐱᒋᔭᐅᔪᒥᑦ ᓄᓇᕗᒻᒥᑦ ᓚᐃᓴᓐᓂᖃᕆᐊᖃᖅᑐᑦ ᕿᓂᖅᓴᐃᓂᕐᒧᑦ. 
ᒐᕙᒪᑐᖃᒃᑯᑦ ᐅᔭᕋᒃᑕᕆᐊᓕᕆᓂᕐᒧᑦ ᑎᑎᕋᐃᔨᐅᑉ ᑎᑎᕋᕐᕕᖓ ᑐᓂᓯᖃᑦᑕᖅᑐᖅ 
ᓚᐃᓴᓐᓯᒥᑦ ᑭᓇᑐᐃᓐᓇᒧᑦ ᑐᒃᓯᕋᐅᓯᐅᖅᑐᒧᑦ ᐊᑭᓖᓯᒪᑉᓗᓂ ᐊᑭᖓᓂᑦ ᐊᒻᒪᓗ 18−ᓂᒃ 
ᐅᖓᑖᓄᓪᓘᓐᓃᑦ ᐅᑭᐅᖃᕐᓗᓂ ᐅᕝᕙᓘᓐᓃᑦ ᒪᓕᒐᑎᒍᑦ ᐊᑎᓕᐅᖅᓯᒪᑉᓗᓂ ᑲᒻᐸᓂ.  

ᐱᒋᔭᐅᔪᒥᒃ ᒪᓕᒐᑎᒍᑦ ᐱᓂᐊᕐᓗᓂ ᕿᓂᖅᓴᐃᔨᒥᒃ ᐃᖕᒥᓂᒃ 
ᕿᓂᖅᓴᐃᕝᕕᒋᓂᐊᖅᑕᖓᓄᙵᐅᔭᕆᐊᖃᖅᑎᑦᑎᔪᖅ ᐊᒻᒪᓗ ᒪᓕᒐᑎᒍᑦ ᐱᔭᐅᔪᑦ 
ᓇᓗᓇᐃᕐᓗᒋᑦ ᐅᔭᖅᖃᑦᑎᐊᕙᖕᓂᑦ ᐱᒋᔭᐅᕝᕕᐅᔪᒧᑦ. ᑭᓯᐊᓂ 2020−ᒥᑦ, ᓄᓇᕗᑦ 
ᐃᓇᖏᓚᐅᖅᑕᖓ ᑕᒡᕙᐅᓗᑎᒃ ᐋᖅᕿᐅᒪᔪᖅ ᖃᕆᑕᐅᔭᒃᑯᑦ ᐊᑎᓕᐅᕆᔪᖕᓇᕐᓗᑎᒃ 
ᑕᐃᔭᐅᔪᖅ ᓄᓇᕗᒻᒥᑦ ᓄᓇᙳᐊᒥᒃ ᓂᕈᐊᖅᖠᕐᓂᖅ. ᐊᑐᖅᑕᐅᔪᖕᓇᖅᑐᖅ ᑭᓇᑐᐃᓐᓇᒧᑦ 
ᓄᓇᕐᔪᐊᕐᒥᑦ ᕿᓂᖅᓴᐃᓂᕐᒧᑦ ᓚᐃᓴᖃᖅᑎᑦᑎᔪᖅ ᐊᒻᒪᓗ ᖃᕆᓴᐅᔭᒃᑯᑦ 
ᑕᐃᑯᙵᕈᑎᒥᑦ, ᐊᑭᓖᓗᑎᒃ ᐊᑭᐅᔪᒥᒃ $45−ᓂᑦ ᐊᑐᓂ ᐃᓂᐅᔪᒧᑦ ᖃᕆᑕᐅᔭᒃᑯᑦ 
ᓄᓇᙳᐊᒥᑦ, ᐊᒻᒪᓗ ᐱᔪᒪᓗᒍ “ᐱᒋᔭᐅᔪᖅ” ᐃᓂᐅᔪᒥᒃ ᐱᔪᒪᔭᖏᓐᓂᑦ.

ᖃᓄᐃᓕᓂᐊᖅᐸᑦ ᑭᖑᓂᐊᒍᑦ ᐱᒋᔭᐅᔪᑦ 
ᒪᓕᒐᑎᒍᑦ ᐱᔭᐅᒃᐸᑦ?
ᐱᒋᔭᐅᔪᒥᒃ ᒪᓕᒐᑎᒍᑦ ᐱᓂᐊᕐᓗᓂ ᐱᒋᐊᖅᑎᑦᑎᖃᑦᑕᖅᑐᖅ ᑕᐃᔭᐅᔪᒥᒃ 
“ᐅᔭᕋᒃᑕᕆᐊᓕᕆᓂᕐᒥᑦ ᐱᕙᓪᓕᐊᔪᖅ,” ᐊᔾᔨᒌᙱᑦᑐᑦ ᐱᕙᓪᓕᐊᓃᑦ ᕿᓂᖅᓴᐃᔨᓄᑦ 
ᒪᓕᒃᑕᐅᔭᕆᐊᖃᖅᑐᑦ ᐱᕙᓪᓕᐊᓂᐊᕐᓗᑎᒃ ᐊᐅᓛᖅᑎᑦᑎᓂᕐᒧᑦ ᐅᔭᕋᒃᑕᕆᐊᕐᒥ: 
ᖃᓂᖅᓴᐃᓂᕐᒥᑦ ᐱᕙᓪᓕᐊᓂᖅ, ᐊᐅᓛᖅᑎᑦᑎᓂᕐᓂᑦ, ᐅᒃᑯᐊᖅᐸᓪᓕᐊᓂᕐᒥᑦ. ᖃᑉᓯᐊᕐᔪᐃᑦ 
ᐅᑭᐅᓅᖃᑦᑕᖅᑐᖅ, ᐃᓛᓂᒃᑯᑦ ᐊᒥᓱᒻᒪᕆᖕᓄᑦ ᐅᑭᐅᓄᑦ, ᖃᐅᔨᑉᓗᒍ ᐃᓂᐅᔪᕐᒥᑦ 
ᐊᐅᓛᖅᑎᑕᐅᓂᖓᓄᑦ ᐅᔭᕋᒃᑕᕆᐊᕐᒧᑦ. ᑕᒪᕐᒥᒃ ᐅᔭᖅᖃᑦᑎᐊᕙᖕᓂᑦ ᐱᒋᔭᐅᔪᑦ 
ᐅᔭᕋᒃᑕᕆᐊᓕᕆᓂᕐᒥᑦ ᐊᐅᓛᓕᖅᑎᑦᑎᖃᑦᑕᙱᑎᓪᓗᒋᑦ, ᑐᕌᒐᕆᔭᖏᑦ ᕿᓂᖅᓴᐃᔪᑦ 
ᐊᒻᒪᓗ ᑲᒻᐸᓃᑦ ᓯᕗᒻᒧᒃᑎᓐᓂᐊᕐᓗᒋᑦ ᐱᒋᔭᐅᔪᑦ ᐊᑐᖅᑕᐅᔪᒥᒃ ᐱᕙᓪᓕᐊᓂᕐᒧᑦ 
ᐊᑐᕆᐊᖃᖅᑐᑦ.

ᒫᓐᓇᐅᔪᖅ ᐅᔭᕋᒃᑕᕆᐊᓕᕆᓂᕐᒧᑦ ᒪᓕᒐᕋᓛᑦ ᐊᔪᑎᑎᑦᑎᔪᑦ ᐱᒋᔭᐅᔪᒥᒃ ᐱᓯᒪᔫᑉ 
ᐱᔪᖕᓇᐅᑎᖏᓐᓄᑦ ᑕᐃᒪᐅᑎᓐᓂᐊᕐᓗᒋᑦ ᐅᑭᐅᓄᑦ ᐊᒥᓱᓄᑦ, “ᐱᓇᐃᖅᑕᐅᓗᑎᒃ” 
ᓄᓇᒥᒃ ᐊᑐᕐᓂᕐᒧᑦ ᐃᓂᐅᔪᒥᑦ ᐅᑉᓗᕆᔭᐅᔪᓗᒃᑖᓂᑦ.

ᐅᔭᕋᒃᑕᕆᐊᕐᓂᕐᒧᑦ ᐱᒋᔭᐅᔪᑦ ᐱᓯᒪᔪᒥᒃ ᕿᓂᖅᓴᐃᓂᖃᕈᖕᓇᖅᑎᑦᑎᔪᖅ 
ᐅᔭᖅᖃᑦᑎᐊᕙᖕᓂᑦ ᐃᓂᐅᔪᒥᑦ ᐊᒻᒪᓗ ᕿᓂᖅᓴᐃᓗᑎᒃ, ᐱᔭᕆᐊᖃᖅᑐᑦ 
ᐱᔪᖕᓇᖅᑎᑦᑎᔾᔪᑎᒃᑲᓐᓂᕐᓂᑦ ᐳᒥᑦᓂᑦ ᐊᒻᒪᓗ ᐱᔪᖕᓇᖅᑎᑕᐅᓂᕐᓂᑦ. ᐱᒋᔭᐅᔪᒥᒃ 
ᐱᓯᒪᔪᖅ ᓯᕗᒻᒧᒃᓯᒪᔪᓂᒃ ᕿᓂᖅᓴᐃᓂᖃᒃᑲᓐᓂᕈᒪᒃᐸᑦ ᐅᕝᕙᓘᓐᓃᑦ ᐱᓯᒪᓗᒋᑦ 
ᐱᒋᔭᖓᑦ ᐅᖓᑖᓄᑦ 30 ᐅᑭᐅᓂᑦ ᑭᒡᓕᐅᔪᒧᑦ, ᐅᔭᖅᖃᑦᑎᐊᕙᖕᓄᑦ ᐱᒋᔭᖓᑦ 
ᐅᔭᕋᒃᑕᕐᓂᕐᒧᑦ ᐊᑐᖅᑐᐊᕐᓂᕐᒧᐊᕆᐊᖃᖅᑕᖓᑦ, ᑐᓂᔭᐅᖃᑦᑕᖅᑐᖅ ᒐᕙᒪᑐᖃᒃᑯᓐᓂᑦ. 
ᐅᔭᕋᒃᑕᕐᓂᐊᕐᓗᓂ ᐊᑐᖅᑐᐊᕐᓂᖅ ᐱᒋᔭᐅᔪᒥᒃ ᐱᓯᒪᔪᒥᒃ ᕿᓂᖅᓴᐃᑎᑦᑏᓐᓇᕈᖕᓇᖅᑐᖅ 
ᐊᒻᒪᓗ/ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓗᓂ ᐅᔭᕋᒃᑕᕆᐊᕐᒥᑦ, ᑭᓯᐊᓂ ᑭᖑᓂᐊᒍᑐᐃᓐᓇᖅ 
ᐅᔭᖅᖃᑦᑎᐊᕙᖕᓂᑦ ᕿᓂᖅᓴᐃᓂᖃᓚᐅᖅᑎᓗᒍ ᐱᒋᔭᐅᓂᖃᕐᕕᐅᔪᒥᑦ. ᐅᔭᕋᒃᑕᕆᐊᕐᓂᕐᒧᑦ 
ᐊᑐᖅᑐᐊᕐᓃᑦ ᑐᓂᔭᐅᖃᑦᑕᖅᑐᑦ ᒥᑭᓛᒃᑯᑦ 21 ᐅᑭᐅᓄᑦ, ᐊᒻᒪᓗ ᐅᐃᒍᒋᐊᖅᑕᐅᔪᖕᓇᖅᑐᖅ.

ᖃᓄᖅ 
ᒥᐊᓂᖅᓯᓂᐊᕐᓗᓂ 
ᐊᒃᑐᖅᓯᓂᐅᔪᓂᒃ 
ᐱᒋᔭᐅᔪᒥᒃ 
ᒪᓕᒐᑎᒍᑦ 
ᐱᔭᐅᔪᒥᒃ
ᐃᓚᖏᑦ ᓄᓇᐃᑦ ᒪᓕᒐᑎᒍᑦ  
ᐱᔭᐅᓂᖅ ᐊᔪᖅᑐᑦ
ᓄᓇ ᐲᖅᑕᐅᔪᖕᓇᖅᑐᖅ 
ᕿᓂᖅᓴᐃᕝᕕᐅᓂᐊᕐᓂᖓᓄᑦ 
ᖃᑉᓯᐊᕐᔪᐃᑦ ᐱᔾᔪᑎᒋᔭᐅᑉᓗᑎᒃ (ᓲᕐᓗ, 
ᒥᐊᓂᖅᓯᓂᖃᕐᕕᐅᔪᑦ ᐃᓂᐅᔪᓂᑦ, 
ᐃᓗᕕᖃᕐᕖᑦ, ᓄᓇᓕᖕᒧᑦ ᓄᓇᒋᔭᐅᔪᑦ, 
ᑕᒪᒃᑯᐊᕋᓗᐃᑦ). ᐱᔭᕆᐊᖃᖅᑐᑦ 
ᖃᓄᐃᓕᐅᖅᑎᑦᑎᓂᕐᒥᑦ ᑲᓇᑕᒥᑦ 
ᐊᐅᓚᑦᑎᔨᒧᑦ ᑲᑎᒪᔨᖏᓐᓂᑦ 
ᐃᒪᓐᓈᖅᑑᑎᒋᔭᖓᒍᑦ ᒐᕙᒪᑐᖃᒃᑯᓐᓂᑦ 
ᒥᓂᔅᑕᒧᑦ. ᐲᖅᑕᐅᔪᑦ ᓄᓇᐃᑦ ᐊᑐᖅᑕᐅᓂᖅ 
ᐊᔪᖅᑐᑦ ᕿᓂᖅᓴᕐᕕᐅᓂᐊᕐᓗᑎᒃ 
ᐅᕝᕙᓘᓐᓃᑦ ᐱᔪᖕᓇᖅᑎᑕᐅᓗᑎᒃ 
ᐅᔭᕋᒃᑕᕐᓂᕐᒧᑦ ᐊᑐᖅᑐᐊᕐᓂᐅᔪᑦ. ᐊᓯᖏᑦ 
ᓄᓇᐃᑦ ᒪᓕᒐᑎᒍᑦ ᐱᔭᐅᓂᖅ ᐊᔪᖅᑐᑦ 
ᐃᓚᐅᑉᓗᑎᒃ ᓄᓇᐃᑦ ᐱᑕᖃᕐᕕᐅᓕᐊᓂᒃᑐᑦ 
ᐅᔭᖅᖃᑦᑎᐊᕙᖕᓂᑦ ᐱᒋᔭᐅᔪᓂᑦ 
ᐊᒻᒪᓗ ᐃᓗᐊᓂᑦ ᓄᓇᐅᔪᑦ ᐃᓄᖕᓄᑦ 
ᓇᖕᒥᓂᕆᔭᐅᔪᖅ ᓄᓇᒧᑦ (IOL). 

ᓄᓇᕗᒻᒥᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ
ᓄᓇᓖᑦ ᓄᓇᕗᒻᒥᑦ ᐊᒥᓱᓄᑦ ᐅᑭᐅᓂᑦ 
ᐃᑲᔪᖅᑐᐃᓯᒪᔪᑦ ᒥᐊᓂᕆᔭᐅᖁᑉᓗᒋᑦ 
ᓄᓇᖏᑦ ᐊᒻᒪᓗ ᐃᒪᖏᑦ, 
ᓇᓗᓇᐃᖅᓯᓂᖃᓕᖅᖢᑎᒃ ᑭᒡᓕᖃᖅᑐᒃᑯᑦ 
ᐊᑐᖅᑕᐅᓂᐊᕐᓗᑎᒃ ᐃᓂᐅᔪᓂᑦ RNLUP−ᒥᑦ. 
RNLUP ᓈᒻᒪᒋᔭᐅᖕᒪᑦ, ᐅᔭᕋᒃᑕᕆᐊᓕᕆᓃᑦ, 
ᐃᓚᐅᑉᓗᑎᒃ ᐱᒋᔭᐅᔪᒥᒃ ᒪᓕᒐᒃᑯᑦ 
ᐱᔭᐅᖃᑦᑕᕐᓃᑦ, ᐊᔪᓕᖅᑎᑕᐅᓂᐊᖅᑐᑦ 
ᓇᓗᓇᐃᖅᑕᐅᓯᒪᔪᑦ ᑭᒡᓕᖃᖅᑐᒃᑯᑦ 
ᐊᑐᖅᑕᐅᓂᐊᕐᓗᑎᒃ ᐃᓂᐅᔪᓂᑦ. 

ᖃᓄᖅ ᐅᔭᕋᒃᑕᕆᐊᓕᕇᔩᑦ ᐅᓗᕆᐊᓇᖅᑎᖕᒪᖔᑕ  
ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐃᓂᕐᒥᑦ ᓄᓇᕗᒻᒥᑦ



ᐊᔾᔨ 1: ᐅᔭᕋᑦᑎᐊᕙᖕᓂᑦ ᐱᒋᔭᐅᔪᑦ ᐱᔭᐅᓚᐅᖅᑐᑦ ᓯᕗᓂᐊᒍᑦ 2023 ᓴᖅᕿᑕᐅᓂᖓᑕ 
ᐅᑉᓗᕐᒥᑦ RNLUP

ᐆᒃᑑᑎ: ᖃᒪᓂᑦᑐᐊᖅ
ᖃᒪᓂᑦᑐᐊᖅ ᐊᑕᐅᓯᑐᐃᓐᓇᐅᔪᖅ ᐃᓂᐅᔪᖅ ᓄᓇᕗᒻᒥ ᐅᔭᕋᒃᑕᕆᐊᕐᓂᕐᒧᑦ ᐱᒋᔭᐅᔪᑦ 
ᐊᒥᓱᙳᖅᐸᓪᓕᐊᑉᓗᑎᒃ ᒪᓕᒐᑎᒍᑦ ᐱᔭᐅᓯᒪᔪᑦ ᐃᓂᓕᐅᖅᓯᒪᔪᓂᒃ ᑭᒡᓕᖃᖅᑐᒃᑯᑦ 
ᐊᑐᖅᑕᐅᓂᕐᒧᑦ ᒪᓕᒃᖢᒍ RNLUP.

ᓯᕗᓪᓕᖅ ᓄᓇᙳᐊᕐᒥᑦ ᑕᑯᒃᓴᐅᔪᑦ ᐅᔭᕋᑦᑎᐊᕙᖕᓂᑦ ᐱᒋᔭᐅᔪᑦ ᐱᔭᐅᓂᖏᑦ ᓯᕗᓂᐊᒍᑦ 
2023 RNLUP ᐅᑉᓗᕐᒥᑦ ᓴᖅᕿᑕᐅᖕᒪᑦ. ᐱᖃᑖ ᓄᓇᙳᐊᖅ ᑕᑯᒃᓴᐅᑎᑦᑎᔪᖅ
ᖃᑉᓯᓂᒃ ᐅᔭᕋᒃᑕᕐᓂᕐᒧᑦ ᐱᒋᔭᐅᔪᓂᑦ ᑕᐃᒪᙵᓂᑦ ᐱᔭᐅᖕᒪᑕ, ᐃᓚᐅᑉᓗᑎᒃ ᐊᒥᓱᐃᑦ 
ᑭᒡᓕᖃᖅᑎᑕᐅᔪᑦ ᐊᑐᕐᓂᐊᕐᓗᑎᒃ ᐃᓂᐅᔪᓂᑦ-ᐃᓂᑖᙳᖅᑎᑕᐅᓯᒪᔪᓂᑦ ᓲᕐᓗ ᑐᒃᑐᐃᑦ 
ᓄᕐᕆᐅᕐᕕᖏᑦ, ᐊᔪᖅᑎᑕᐅᔪᑦ ᐅᔭᕋᒃᑕᕆᐊᓕᕆᕝᕕᐅᓂᐊᕐᓗᑎᒃ ᒪᓕᒃᖢᒍ RNLUP. 
ᐱᒋᔭᐅᔪᑦ – ᐱᑕᖃᒃᑲᓐᓂᕐᓂᐊᖅᑐᒃᓴᐅᔪᑦ – ᐊᖏᔪᒥᒃ ᐅᓗᕆᐊᓇᕐᓂᐅᔪᖅ ᓄᓇᓄᑦ ᐊᒻᒪᓗ 
ᐃᒪᕐᓄᑦ RNLUP−ᒥᑦ ᐋᖅᕿᒃᑕᐅᓚᐅᖅᑐᑦ ᒥᐊᓂᕆᓂᐊᕐᓗᒋᑦ.

ᐊᑐᖅᑐᑦ ᑐᑭᐅᔪᑦ
ᐊᐅᓛᕐᓂᖃᖅᑐᑦ ᐅᔭᕋᑦᑎᐊᕙᖕᓂᑦ 
ᐱᒋᔭᐅᔪᑦ: ᐱᒋᔭᐅᔪᖅ ᐊᑐᖅᑎᓐᓂᐊᕐᓗᒍ 
ᐱᓕᕆᐊᖅ ᑲᔪᓯᔪᖕᓇᕐᓂᐊᕐᒪᑦ, ᕿᓂᖅᓴᐃᔩᑦ 
ᐅᕝᕙᓘᓐᓃᑦ ᑲᒻᐸᓂᐅᔪᑦ ᐅᑭᐅᑕᒫᒃᑯᑦ 
ᑐᓂᓯᔭᕆᐊᖃᖃᑦᑕᖅᑐᑦ ᐅᓂᑉᑳᒥᑦ 
ᐱᓕᕆᐊᖓᓐᓂᑦ ᐅᔭᕋᒃᑕᕆᐊᓕᕆᓂᕐᒧᑦ 
ᑎᑎᕋᐃᔨᐅᑉ ᑎᑎᕋᕐᕕᖓᓄᑦ. ᐅᓂᑉᑳᖅ 
ᑎᑎᕋᐃᖃᑦᑕᖅᑐᖅ ᐱᔭᐅᔭᕆᐊᖃᖅᑐᓂᒃ 
ᑮᓇᐅᔭᒃᑯᑦ ᐊᑭᐅᔪᓂᒃ ᐱᓕᕆᐊᖑᔪᓄᑦ 
ᐱᒋᔭᐅᔪᒧᑦ, ᐊᔾᔨᒌᖏᖃᑦᑕᖅᑐᑦ ᒪᓕᒃᖢᒍ 
ᖃᓄᖅ ᐊᑯᓂᐅᑎᒋᔪᒥᑦ ᐱᒋᔭᐅᔪᖅ 
ᐱᔭᐅᓯᒪᓂᐊᕐᓂᖓᓄᑦ. 

ᓄᓇᕗᒻᒥ ᐅᔭᕋᒃᑕᕆᐊᓕᕆᓂᕐᒧᑦ 
ᒪᓕᒐᕋᓛᑦ: ᑎᕆᒡᓗᐃᑦ 2027−ᒧᑦ 
ᑎᑭᓪᓗᒍ, ᐅᔭᕋᒃᑕᕆᐊᓕᕆᓂᖅ 
ᓄᓇᕗᒻᒥᑦ ᐊᐅᓚᑕᐅᓂᐊᖅᑐᖅ 
ᒐᕙᒪᑐᖃᒃᑯᑦ ᒪᓕᒐᕋᓛᖏᓐᓄᑦ. 
ᑭᖑᓂᐊᒍᑦ, ᐊᐅᓚᑕᐅᓂᖏᑦ ᒐᕙᒪᑐᖃᒃᑯᑦ 
ᓄᓇᖓᓂᑦ, ᓄᓇᒥᑦ ᐱᕝᕕᐅᔪᓂᑦ 
ᐊᒻᒪᓗ ᐃᓚᒋᔭᐅᔪᓄᑦ ᒪᓕᒐᐃᑦ 
ᑐᓂᔭᐅᓂᐊᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᑐᓂᔭᐅᓂᖏᑦ ᑲᒪᔭᖃᕐᓂᐊᕐᓂᖏᓐᓄᑦ 
ᐊᖏᖃᑎᒌᒍᑎᒃᑯᑦ. ᓄᓇᕗᑦ ᐋᖅᕿᒃᓯᓕᕐᓗᓂ 
ᐊᒻᒪᓗ ᒪᓕᒃᑕᐅᑎᑦᑎᓗᓂ ᓇᖕᒥᓂᖅ 
ᐅᔭᕋᒃᑕᕆᐊᓕᕆᓂᕐᓄᑦ ᒪᓕᒐᓂᑦ.

ᐊᔾᔨ 2: ᐅᔭᕋᑦᑎᐊᕙᖕᓂᑦ ᐱᒋᔭᐅᔪᑦ ᐱᔭᐅᓚᐅᖅᑐᑦ ᐊᑯᓐᓂᖏᓐᓂᑦ 2023 ᐊᒻᒪᓗ 
ᐊᒥᕋᐃᔭᕐᕕᒃ 2025 RNLUP ᐅᑕᖅᕿᑎᓪᓗᒍ ᑭᖑᓪᓕᖅᐹᒃᑯᑦ ᓈᒻᒪᒋᔭᐅᓂᐊᕐᓂᖓᓄ

ᓄᖅᖃᖅᑎᑕᐅᓯᒪᔪᑦ 
ᐅᔭᖅᖃᑦᑎᐊᕙᖕᓄᑦ ᐱᒋᔭᐅᔪᑦ: 
ᕿᓂᖅᓴᐃᔪᖅ ᐅᕝᕙᓘᓐᓃᑦ ᑲᒻᐸᓂᐅᔪᖅ 
ᐅᑕᖅᕿᒃᐸᑦ ᐱᔪᖕᓇᖅᑎᑕᐅᓂᕐᒧᑦ 
ᑭᑐᑐᐃᓐᓇᓄᑦ ᐱᔪᖕᓇᖅᑎᑦᑎᔨᒥᑦ 
ᐱᓕᕆᐊᖓᑦ ᐱᒋᐊᕐᓂᐊᓵᖅᑎᓪᓗᒍ, 
ᑐᒃᓯᕋᐅᑎᒋᔪᖕᓇᖅᑕᖓᑦ ᐊᑕᐅᓯᕐᒥᑦ 
ᐅᑭᐅᕐᒥᑦ ᓄᖅᖃᖅᑎᑕᐅᓯᒪᓚᐅᖅᑎᓪᓗᒍ 
ᐱᔭᐅᔪᒥᒃ ᐱᓕᕆᐊᖑᔭᕆᐊᓖᑦ. 
ᓈᒻᒪᒋᔭᐅᒃᐸᑦ ᐃᓱᒪᑕᕆᔭᐅᔪᒧᑦ 
ᐅᔭᕋᒃᑕᕆᐊᓕᕆᓂᕐᒧᑦ ᑎᑎᕋᐃᔨᒧᑦ, 
ᖃᓄᑎᒋᐅᓂᖓ ᐅᔭᕋᑦᑎᐊᕙᖕᓂᑦ 
ᐱᒋᔭᐅᔪᖅ ᐅᐃᒍᒋᐊᖅᑕᐅᓂᐊᖅᑐᖅ 
ᐊᑕᐅᓯᕐᒧᑦ ᐅᑭᐅᒧᑦ, ᐊᑐᙱᑦᑐᖅ 
ᐱᓕᕆᐊᒥᑦ ᐱᔭᕆᐊᖃᖅᑎᑕᐅᔪᓄᑦ 
ᐊᒻᒪᓗ ᐃᓚᐅᖏᖦᖢᑎᒃ ᓱᓇᑐᐃᓐᓇᓄᑦ 
ᓈᓴᐅᓯᕆᔾᔪᑕᐅᔪᓂᒃ ᐅᑭᐅᖓᓄᑦ ᐱᒋᔭᐅᔫᑉ.

ᓄᓇᐅᑉ ᖄᖏᓐᓄᑦ ᐱᔪᖕᓇᐅᑏᑦ: ᒪᓕᒃᖢᒍ 
ᓄᓇᕗᒻᒥᑦ ᓄᓇᑖᓂᕐᒧᑦ ᐊᖏᖃᑎᒌᒍᑎ, 
ᐃᓄᐃᑦ ᐱᖃᖅᑐᑦ ᓄᓇᐅᑉ ᖄᖓᓂᑦ 
ᐱᔪᖕᓇᐅᑎᓂᑦ ᐅᖓᑖᓃᖅᑐᓂᒃ 350,000 
ᑭᑉᐹᕆᒃᑐᑦ ᑭᓛᒥᑕᐃᑦ−ᓂᑦ ᐃᓄᖕᓄᑦ 
ᓇᖕᒥᓂᕆᔭᐅᔪᖅ ᓄᓇᒥᑦ (IOL).

ᐃᓗᐊᓂᑦ ᓄᓇᐅᑉ ᐱᔪᖕᓇᐅᑏᑦ: ᐃᓄᐃᑦ 
ᐃᓗᐊᓂᑦ ᓄᓇᐃᑦ ᐱᔪᖕᓇᐅᑎᓂᑦ ᐱᓯᒪᔪᑦ, 
ᐃᓚᐅᑉᓗᑎᒃ ᐅᔭᕋᑦᑎᐊᕙᐃᑦ, 38,000 
ᑭᑉᐹᕆᒃᑐᑦ ᑭᓛᒥᑕᐃᑦ ᐃᓄᖕᓄᑦ ᓄᓇᓂᑦ 
ᓇᖕᒥᓂᕆᔭᐅᔪᒥᑦ (IOL), ᐱᔭᐅᓯᒪᔪᒥᑦ 
ᓄᓇᕗᑦ ᑐᙵᕕᒃᑯᓐᓄᑦ. ᒐᕙᒪᑐᖃᒃᑯᑦ 
ᐱᓯᒪᔭᖏᑦ ᓄᓇᐅᑉ ᐃᓗᐊᓃᑦᑐᑦ ᐱᔪᖕᓇᐅᑏᑦ 
ᐊᒥᐊᒃᑰᔪᑦ ᓄᓇᕗᒻᒦᑦᑐᓂᑦ.4

ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ 
ᖃᐅᔨᑎᓪᓗᒍ:

ᑎᐊᕕᓐ ᕼᐋᓪᑐᒪᓐ
ᐱᓕᕆᔨ, ᐅᔭᕋᒃᑕᕆᐊᓕᕆᓂᕐᒧᑦ
dholterman@wwfcanada.org

https://wwf.ca/

